
FIL-PRIM’AWLA TAL-QORTI CIVILI
IMHALLEF

ONOR. JOSEPH R. MICALLEF LL.D.

ILLUM, it-Tnejn, 5 ta’ Ottubru, 2015

Kawza Numru 3

Citazz. Nru. 109/04JRM

Avukat Andrew BORG CARDONA fil-kapacita’ tieghu ta’ Stralgjarju ta’
Price Club Operators Limited (C — 22704) ghan-nom u in
rapprezentanza ta’ l-istess

VS

CSMR (1994) LIMITED (C — 16452)

[I-Qorti:

Rat |-Att ta¢-Citazzjoni mressaq fil-11 ta’ Frar, 2004, li bih u ghar-
ragunijiet hemm imfissra, l-attur fil-kwalita’ tieghu premessa, talab li din
iI-Qorti  (a) ssib li I-hlas tas-somma ta’ tnax-il elf erba’ mija u tnejn u
erbghin Lira Maltija u disgha u disghin éentezmi (Lm 12,442.99%
maghmul favur il-kumpannija mharrka wara zbank ta’ flus depozitati taht
l-awtorita’ tal-Qorti xhur gabel ma I-istess kumpannija mharrka kienet

! Li jgibu €28,984.37 fi flus tal-lum

5 ta’ Ottubru, 2015



Citazz. Nru. 109/04JRM 2

xolta, jikkostitwixxi preferenza bi frodi ghall-finijiet tal-artikolu 303 tal-
Kapitolu 386 tal-Ligijiet ta’ Malta; u (b) tikkundanna lill-istess kumpannija
mharrka trodd lura I-imsemmija somma lilu bhala stral¢jarju tal-istess
kumpannija. Talab ukoll l-ispejjez u l-imghaxijiet b’sehh mit-13 ta’ Lulju,
2001;

Rat id-degriet taghha tad-9 ta’ Marzu, 2004, li bih tat direttivi lill-attur
nomine dwar it-tressiq tal-provi min-naha tieghu;

Rat in-Noti u r-Rikors imressqgin mill-attur nomine b’harsien tal-imsemmi
degriet;

Rat id-degriet taghha tat-2 ta’ Awwissu, 2004 li bih ordnat in-notifika tal-
atti lill-kumpannija mharrka u tatha direttivi dwar it-tressiq tal-provi min-
naha taghha;

Rat in-Nota tal-E¢cezzjonijiet imressqa mill-kumpannija mharrka fl-10 ta’
Settembru, 2004, li biha lagghet ghall-azzjoni attri¢i billi galet li mxiet
skond I-Ordni tal-Qorti u li t-talbiet attri¢i huma infondati fil-fatt u fid-dritt.
Cahdet li hija kienet imxiet bi preferenza bi frodi meta zbankat is-somma
lilha dovuta u ghalhekk ma ghandha ghalfejn trodd xejn lura lil hadd.
Ziedet tghid li hija ma kienet bl-ebda mod imdahhla fil-pro¢ess tal-istral¢
tal-kumpannija attri¢ci u ghalhekk ma tista’ ggarrab I-ebda pregudizzju
minhabba dawk il-pro¢eduri, minbarra li kien hemm kredituri ohrajn tal-
istess kumpannija attri¢i li thallsu qabel I-istralc;

Rat id-degriet taghha tat-30 ta’ Novembru, 2004, li bih gieghdet il-kawza
fuq il-Lista ta’” Kawzi Qabel is-Smigh (pre trial) u hatret lill-Avukat Maria
Dolores Gauci bhala Assistent Gudizzjarju biex tmexxi dik il-fazi tal-
kawza;

Rat il-verbali tas-seduti mizmuma mill-imsemmija Assistent Gudizzjarju u
I-provi, maghduda dawk dokumentali, imressga quddiemha mill-partijiet;

Rat id-degriet taghha tat-28 ta’ Settembru, 2005%, li bih u fuq talba
maghmula mill-attur nomine b’rikors tieghu tal-5 ta’ Mejju, 2005,
awtorizzatu jressaq xhud iehor mhux dikjarat minn gabel;

Rat il-verbal tas-seduta mizmuma mill-Assistent Gudizzjarju fit-2 ta’ Frar,
2009, li bih il-partijiet iddikjaraw li ma kienx ghad fadlilhom provi aktar

2 Pagg. 30 — 1 tal-process
% Pag. 38 tal-process

* Pag. 108 tal-process

® Pag. 154 tal-process

x’iressqu u gablu dwar zmien li fih kellhom iressqu s-sottomissjonijiet
taghhom bil-miktub;

Rat in-Nota ta’ Sottomissjonijiet imressqa mill-attur nomine fit-2 ta’
Marzu, 2009°;

Rat in-Nota ta’ Sottomissjonijiet imressga mill-kumpannija mharrka fil-21
ta’ April, 2009, bi twegiba ghal dik tal-attur nomine;

Rat id-degriet taghha tas-17 ta’ Frar, 20092, li bih gieghdet il-kawza fuq
il-lista ta’ kawzi ghas-smigh;

Rat I-atti kollha tal-kawza;
Semghet it-trattazzjoni ulterjuri tal-avukati tal-partijiet;
Rat I-atti kollha tal-kawza;

Rat id-degrieti taghha li bihom halliet il-kawza ghas-sentenza;
Ikkunsidrat:

[l din hija azzjoni dwar allegazzjoni ta’ preferenza bi frodi ghall-finijiet
tal-artikolu 303 tal-Att tal-1995 dwar il-Kumpanniji. ll-kumpannija attrici —
kif rapprezentata mill-istral¢jarju mahtur taghha (minn issa ’I| quddiem
imsejha “PCO”) — tghid li I-kumpannija mharrka (minn issa ’l| quddiem
imsejha “CSMR”) wettget ghemil ta’ preferenza bi frodi meta zbankat
somma mgieghda taht |-awtorita’ tal-Qorti b’¢edola, meta dak I-izbank
gara ftit xhur biss gabel id-data li fiha I-istess PCO kienet imgieghda fi
stral¢. Trid li CSMR trodd lura s-somma sbankata minnha flimkien mal-
imghaxijiet;

llli CSMR lagghet billi qalet li hija mxiet skond |-Ordni tal-Qorti u li t-
talbiet attrici huma infondati fil-fatt u fid-dritt. Cahdet li hija kienet imxiet
bi preferenza bi frodi meta zbankat is-somma lilha dovuta u ghalhekk ma
ghandha ghalfejn trodd xejn lura lil hadd. Ziedet tghid li hija ma kienet
bl-ebda mod imdahnla fil-process tal-istral¢ tal-kumpannija attri¢i u
ghalhekk ma tista’ ¢§garrab Il-ebda pregudizzju minhabba dawk il-

® Pagg. 155 sa 166 tal-process4
" Pagg. 170 sa 184 tal-process
® Pag. 168 tal-process

proceduri, minbarra li kien hemm kredituri ohrajn tal-istess kumpannija
attrici li thallsu gabel I-istralc;

i mill-fatti_li _johorgu mill-atti _tal-kawza jirrizulta li CSMR kienet
kumpannija kreditrici tal-kumpannija PCO dwar pretensjoni li kienet
kanonizzata bis-sahha ta’ sentenza moghtija minn din il-Qorti fis-17 ta’
Mejju, 2001°, fl-ammont ta’ Lm 12,442.99, liema sentenza saret gudikat.
Fit-18 ta’ April, 2001, CSMR kienet talbet u kisbet il-hrug ta’ Mandat ta’
Sekwestru kawtelatorju b’harsien tal-pretensjoni msemmija, wara i
b’sehh  minn Marzu tal-istess sena waqfet tforniha b’merkanzija
minhabba li wagfet thallasha'®;

llli b’rizultat ta’ Il-imsemmi mandat kawtelatorju, wiehed mis-
sekwestratarji — il-Bank of Valletta p.l.c. — kien iddepozita s-“sorte”
b’éedola taht I-awtorita’ tal-Qorti fit-8 ta’ Mejju, 2001**, gabel ma kienet
inghatat I-imsemmija sentenza;

i fit-8 ta’ Gunju, 2001*2, CSMR ressqet rikors ghal zbank tas-somma
depozitata permezz tac-¢edola, liema talba ntlagghet b’degriet tas-27 ta’
Gunju, 2001, CSMR gibdet is-somma I-ghada li nghata d-degriet;

llli sadattant, minhabba t-taqlib finanzjarju mwiegher li kienet ghaddejja
minnu PCO, fApril tal-2001, inhatar Kumitat ta’ |-Kredituri biex ihares I-
interessi taghhom. Dan kien wara li PCO sejhet lill-kredituri b’ittra tas-27
ta’ April, 2001, biex jiltagghu ma’ rapprezentanti taghha fl-4 ta’ Mejju,
2001". F’Lulju tal-2001", il-Kumitat baghat protest gudizzjarju kontra
CSMR biex trodd lura I-flus i hija kienet gibdet minn taht |-awtorita’ tal-
Qorti fil-proceduri mnedija minnha kontra PCO. |zda CSMR ma wettqitx
dak li ntalbet taghmel fl-imsemmi protest;

llli fl-1 ta’ Novembru, 2001, infethu pro¢eduri mill-kredituri ta’ PCO biex
din titgieghed taht proéess ta’ stralé. Fit-12 ta’ Lulju, 2002, din il-Qorti
tat degriet li bih laqghet it-talba tal-kredituri u gieghdet lil PCO fi stral¢
b’sehh minn dakinhar li nfethet il-pro¢edura — jigifieri -1 ta’ Novembru,
2001 — u, fost provvedimenti ohrajn, hatret lill-attur nomine bhala
stral¢jarju tal-istess kumpannija;

° Dok “A”, fpagg. 6 — 9 tal-process

10 Xhieda ta’ Alfred Cachia 21.2.2005, fpagg. 57 — 9 tal-process
" Dok “B”, fpag. 10 tal-process

2 Dok “C”, fpag. 11 tal-process

3 Dok “D”, fpag. 12 tal-process

Dok “MA9”, fpag. 90 tal-process

* Dok “F”, f'pagg. 18 — 20 tal-process

8 Dok “E”, fpagg. 13 — 7 tal-process

[lli fost il-mizuri li [-attur nomine ha bhala parti mit-twettiq tal-hatra tieghu
ta’ stral¢jarju, sehhlu jirtira minn taht l-awtorita’ tal-Qorti somom ohrajn
ta’ flus depozitati bis-sahha ta’ pro¢edimenti gudizzjarji mehuda minn
kredituri ohrajn ta’ PCO, izda CSMR ma ghaddietlux is-somma li kienet
zbankat'’;

Il I-kawza nfethet fil-11 ta’ Frar tal-2004;

llli ghal dak li jirrigwarda I-konsiderazzjonijiet legali marbutin_mal-kaz I-
Qorti tgis li PCO espressament tibni I-kaz kollu taghha f'din il-kawza fuq
id-dispozizzjonijiet tal-artikolu 303 tal-Att tal-1995 dwar il-Kumpanniji |i,
fil-parti rilevanti taghha ghall-kaz tallum, jipprovdi li “(1) Kull privilegg,
ipoteka jew piz iehor, jew trasferiment jew disponiment ta’ proprjeta’ jew
Jeddijiet, u kull hlas, esekuzzjoni jew att iehor dwar proprjeta’ jew jeddijiet
maghmula mill-kumpannija jew kontriha, u kull obbligazzjoni li tidhol fiha
I-kumpannija, fi zZmien sitt xhur qabel ix-xoljiment tal-kumpannija
ghandhom jitqiesu li huma preferenza bi frodi kontra I-kredituri jekk
Jikkostitwixxu transazzjoni taht il-valur jew jekk tinghata preferenza,
kemme-il darba |-persuna li favur taghha jkunu saru ma tipprovax li ma
kinitx taf u ma kellhiex raguni tahseb li I-kumpannija kienet x’aktarx se
tkun xolta minhabba insolvenza, u fil-kaz li I-kumpannija tkun hekk xolta
kull preferenza bi frodi tkun nulla. ... (2)(b) kumpannija taghti preferenza
lil persuna jekk: (i) dik il-persuna tkun wahda mill-kredituri jew garanti ta’
xi dejn jew passiv iehor tal-kumpannija; u (ii) il-kumpannija taghmel xi
haga jew thalli li ssir xi haga li, fkull kaz, ikollha I-effett li tqgieghed lil dik
il-persuna fqaghda i, fil-kaz li I-kumpannija tmur ghal stralc ta’
insolvenza, tkun fqaghda ahjar milli kienet tkun kieku dak I-ghemil jew
nuggas ma jkunx sar’;

llli l-attur nomine jghid li |-preferenza bi frodi f'dan il-kaz grat, mhux
ghaliex PCO wettqet xi ghemil jew dahlet fxi negozju ma’ CSMR fiz-
zmien meta PCO kienet insolventi, imma talli PCO baqghet “passiva’
meta CSMR fittxitha ghall-hlas b’kawza w ezegwiet is-sentenza miksuba
bis-sahha ta’ dik il-kawza sewwasew f'dak iz-zmien. Jghid ukoll i CSMR
ma setax ikun li ma kenitx taf i, fiz-zmien li nediet I-imsemmija kawza w
ezegwiet is-sentenza ma kenitx taf bil-qaghda finanzjarja mwieghra ta’
PCO. Minn dan kollu, jidher li I-attur nomine jsejjes l-azzjoni tieghu tal-
lum fuq is-sub-inc¢iz (2)(b) tal-artikolu 303 tal-Kapitolu 386. Dan is-sub-
inCiz jitlob zewg elementi kumulattivi: |1-ewwel wiehed hu li (a) il-persuna
li maghha ssir il-preferenza tkun jew kreditur jew garanti ta’ xi dejn tal-
kumpannija u (b) li I-ghemil li I-kumpannija taghmel jew thalli li jsir

17 Affidavit tal-attur nomine Dok “ABC1”, fpag. 28 tal-process

igieghed lill-persuna (kreditri¢i) fgaghda ahjar milli kienet tkun kieku dak
I-ghemil ma jkunx sar, fkaz li |-kumpannija tmur ghal stral¢ ta’
insolvenza. Ma hemm |-ebda dubju li CSMR kienet kreditri¢i ta’ PCO u li
|-fatt li kisbet sentenza kontra din u ezegwietha gieghed lii CSMR
fgaghda bil-wisq ahjar milli kienet tkun fiha kieku I-pretensjoni taghha
kellha titgies biss fil-gafas tal-process ta’ stral¢, flimkien ma’ dawk tal-
kredituri I-ohrajn kollha insoddisfatti ta’ PCO;

lli fis-sewwa jrid jinghad li minn qari xieraq tas-sentenza moghtija minn
din il-Qorti (diversament presjeduta) fis-17 ta’ Mejju, 20018, ghandu
jidher i dik il-kawza kienet wahda bil-procedura sommarja specjali tant I-
artikolu 167 tal-Kapitolu 12 tal-Ligijiet ta’ Malta u PCO kienet ipprovat
tithalla tikkontesta |-kawza, izda I-Qorti ma kenitx sabet li nghatatilha
raguni tajba bizzejjed biex thalliha taghmel dan. l|zda, aktar minn hekk,
PCO ma jidhirx li hadet xi rwol proattiv iehor kontra |-pretensjonijiet ta’
CSMR;

llli fid-duttrina huwa mghallem li “Since a compulsory winding up
commences with the presentation of the petition, property which should
be available to the creditors may have been disposed of in the period
between the time of the presentation of the petition and the making of
the winding-up order. To preserve such property for the creditors, it is
provided that all dispositions of the company’s property after the
commencement of the winding up are void unless the court orders
otherwise. In exercising their discretion to validate dispositions, the
courts look to see if the disposition was made bona fide to assist the
company such as the repayment of, or the grant of security for, loans
made to the company after the commencement of the insolvency. But
they have generally refused to validate payments which have the effect
of preferring pre-insolvency creditors unless the payment confers a
benefit on creditors generally or the creditor did not know of the
insolvency at the time of receiving payment. In the latter case, though,
the payment will still not be validated if the intention of the debtor was to

prefer that creditor™®;

lIli b’mod aktar specifiku jinghad ukoll li “Where legal proceedings have
already resulted in a judgment against the company, the discretion to
stop enforcement of the judgment after the commencement of the
winding up is supplemented by the Insolvency Act 1986, s. 183. This
provides that, unless the court orders otherwise, the proceeds of an
execution against the goods or land of the company or the attachment of

8 Dok “A”, fpagg. 6 — 9 tal-process
9 Farrar & Hannigan Farrar’'s Company Law (14" Edit, 1998) pag. 713

a debt due to the company cannot be retained by the creditor against the
liquidator unless completed before the commencement of winding up.
The court thus has a discretion whether to allow the enforcement to
proceed or, if it already has proceeded but was not completed in time,
whether to allow the creditor to keep the proceeds. The strong
presumption in exercising all these discretionary powers is that the court
must do what is fair and right in the circumstances of the case and must
not allow the individual creditor the benefit of enforcing the judgment if
this will prejudice the equal treatment of creditors generally’®.
Ghalhekk, “the overriding principle in winding up is that all creditors rank
pari passu and weighty reasons are needed to set this rule aside.
Where a company is stalling all its creditors it is unjust and unreasonable
to give one stalled creditor, who had not completed execution,
preference over the others whether they had or had not commenced the
execution”®.  F’dan ir-rigward, il-Qorti tagbel mas-sottomissjonijiet
maghmulin mill-attur nomine fin-Nota ta’ Sottomissjonijiet tieghu®;

lIli ghal dak li I-ligi tifhem bih bil-kelma ‘preferenza’ ghandu jinghad li
“Whether an act or sufferance by the company constitutes a preference
Is determined objectively. Where a creditor is involved as the other party
to the transaction it must be ascertained whether the transaction
improves the position of that creditor as against other creditors on a
winding up either by enabling him to take a priority to which he is not
entitled or by allowing him in effect to receive a greater dividend than
other creditors of the same class. .. .. It may be noted that while
preferences are defined as putting a creditor or surety in a better
position in an insolvent liquidation, the better position is not expressly
restricted to one relating to the debt or guarantee in question. Any act or
sufferance which improves the creditor’'s or surety’s position in an

insolvent liquidation may be a preference .. .."*;

[lli I-artikolu 303(1) tal-Kap 386 idahnhal ukoll I-element taz-zmien rilevanti
li matulu ghemil jista’ jitgies li jkun sar bi preferenza bi frodi. [z-zmien
huwa dak ta’ sitt xhur gabel ix-xoljiment tal-kumpannija. Huwa minnu li
x-xoljiment (“dissolution”) ta’ kumpannija huwa |-ahhar fazi wara li jkun
intemm il-pro¢ess ta’ stral¢ (“liquidation”), u li z-zewg kelmiet ghandhom
tifsiriet differenti u specifici. 1zda ma hemmx kwestjoni bejn il-partijiet li
fil-kkaz ta’ PCO din kienet ‘xolta’ bis-sahha tad-degriet li nghata fit-12 ta’
Lulju, 2002 li ta I-Ordni ta’ Stral¢ ta’ PCO. Issa l-izbank min-naha ta’
CSMR sar fGunju tal-2001 wara li s-sentenza favuriha kienet inkisbet fit-

% |bid. pag. 714

2 Bailey, Groves & Smith Corporate Insolvency: Law & Practice (2nd Edit, 2001) §14.43 fpag. 533
2 & 3.3 fpag. 157 tal-process

% Bailey, Groves & Smith op cit §14.8 fpagg. 500 — 1

18 ta’ Mejju, 2001. Madankollu, bir-rieda espressa tal-ligi, “meta jkun sar
ordni ta’ stral¢, il-kumpannija titgies li tkun xolta fil-hin tal-prezentata tar-
rikors ghal stral¢” . Dak ir-rikors kien tressaq fl-1 ta’ Novembru, 2001.
Ghaldagstant, is-sahha tal-artikolu 303 tal-Kap 386 tghodd dwar kull

ghemil ta’ preferenza bi frodi li gara mit-30 ta’ April, 2001, ’il quddiem;

llli I-Qorti tqis i, fil-kaz li ghandha quddiemha, is-somma Zzbankata minn
CSMR bis-sahha tat-titlu ezekuttiv li kisbet kontra PCO jikkostitwixxi
“hlas” jew “ezekuzzjoni” kontra PCO ghall-finijiet tal-artikolu 303(1) tal-
Kap 386. Ghalhekk, f'dan ir-rigward u fid-dawl tal-konsiderazzjonijiet li
saru aktar gabel, il-Qorti ma tistax tagbel mas-sottomissjonijiet ta’
CSMR? i dak l-izbank ma jikkostitwix hlas ladarba huwa I-frott ta’
sentenza li saret gudikat u ta’ degriet mahrug minn Qorti li awtorizzat |-
izbank. Din il-Qorti ma jidhrilhiex li I-artikolu 303 imsemmi jaghraf bejn
hlas u iehor |i jkun sar lill-kreditur ta’ kumpannija bhal dik fdawk ic¢-
c¢irkostanzi. Dan jinghad ukoll ghaliex din il-fehma tagbel ma’ l-ispirtu ta’
dispozizzjonijiet ohrajn li jinsabu fl-Att dwar il-Kumpanniji®. Minbarra
dan, ir-riferenzi ta’ Jurisprudenza li CSMR ti¢cita b’appogg ghall-fehmiet
taghha hija dik li kienet tghodd ghal ligi differenti minn dik?” li fugha
tfassal l-artikolu 303 msemmi, liema Jurisprudenza ma tghoddx aktar
ghall-kaz*®;

llli jongos li din il-Qorti tgis |-aspett tal-gharfien jew tal-element tal-
intenzjoni tal-partijiet. L-attur nomine jargumenta li taht |-artikolu 303
tal-Kap 386, il-htiega tal-intenzjoni min-naha tal-kumpannija i tkun
wettget I|-ghemil ta’ preferenza ma jezistix. Ghalih, I-artikolu 303
jiddependi biss minn “konferma ta’ fatturi oggettivi’®. 1l-Qorti tqis i,
ghalkemm huwa minnu li I-elementi tal-imsemmi artikolu jiddependu mill-
prova ta’ cirkostanzi fattwali u temporali i jintalbu fid-dispozizzjonijiet
tieghu, ma taqgbilx ghal kollox mal-pozizzjoni tal-attur nomine f'dan ir-
rigward u jidher li l-intenzjoni tal-kumpannija (murija mir-rapprezentanti
taghha) fil-ligi taghna wkoll tista’ tkun determinanti jew tal-angas rilevanti
biex qorti tasal biex issib jekk kemme-il darba ghemil huwiex tabilhaqq
wiehed ta’ preferenza bi frodi*’;

i, fkull kaz, fic-Cirkostanzi tal-kaz li I1-Qorti ghandha quddiemha llum,
din il-kwestjoni ma jidhirx li hija tassew ewlenija, ghaliex diga’ ntwera i |-
ghemil bi preferenza li fuqu I-attur nomine jibni |-kaz tieghu ma kienx

2 Art. 223(1) tal-Kap 386

% Ara pagg. 172 — 5 tal-process

% Ara, b'ezempiju, l-artt. 220, 222 u 223(1) tal-Kap 386

7 Jigifieri l-artt. 238 u 239 tal-Insolvency Act 1986

8 Cfr Bailey, Groves & Smith op. cit §14.1 fpag. 491

® g 3.4 tan-Nota ta’ Sottomissjonijiet, fpag. 157 tal-process

% Ara App. Civ. 7.10.2010 fil-kawza fl-ismijiet Emmanuel Buttigieg et vs John Sammut noe

wiehed proattiv min-naha ta’ PCO, imma wiehed ghal passiv fejn I-istess
kumpannija ghamlet |li setghet biex twaqqgaf is-su¢cess ta’ CSMR,
ghalkemm dak il-ftit li ghamlet ma Zzammx lill-kreditur milli jilhaq I-
ghanijiet tieghu;

llli dak li jitlob l-artikolu 303 huwa li I-parti vantaggata mill-ghemil ta’
preferenza huwa mehtieg li juri b’'mod tajjeb ghas-sudisfazzjon tal-Qorti i
ma Kinitx taf u ma kellhiex raguni tahseb li I-kumpannija kienet x’aktarx
se tkun xolta minhabba insolvenza. Hawnhekk, |-element tal-gharfien
marbut mal-intenzjoni tal-parti jiendu rilevanza ewlenija. F’'dan il-kaz,
jidher li I-piz tal-prova jaga’ fuq il-persuna vantaggata bl-ghemil li turi li
hija ma kinitx taf il-qaghda tal-kumpannija meta sar I-ghemil;

lIli filwaqt li huwa minnu li CSMR fethet il-kawza fit-18 ta’ April, 2001, u
dakinhar ukoll talbet u kisbet il-hrug tal-Mandat ta’ Sekwestru
kawtelatorju li bis-sahha tieghu il-Bank of Valletta sekwestratarju ghadda
biex jiddepozita s-somma b’¢edola, is-sentenza inkisbet wara I-1 ta’
Mejju, 2001, u l-izbank sehh madwar xahar u nofs wara. Dan kollu juri li
kemm is-smigh tal-kawza, kemm id-data tal-ghoti tas-sentenza u kif ukoll
it-talba u I-pro¢eduri min-naha ta’ CSMR biex jitolbu u jiksbu I-izbank,
graw kollha fis-sitt xhur mahsuba fl-artikolu 303(1) tal-Kap 386;

lIli minhabba f'hekk, jaga’ fuqg CSMR i turi li meta mexxiet ’il quddiem il-
kawza kontra PCO u wettget I|-ezekuzzjoni tas-sentenza miksuba
favuriha m kinitx taf li PCO kienet fi stat imwiegher ta’ insolvenza.
CSMR tishaq li ma kienet taf bl-ebda mod bil-qaghda finanzjarja ta’ PCO
fiz-zmien i hija nediet I-imsemmija proc¢eduri u li saret taf biss wara li
kienet temmet il-proc¢ess ta’ zbank®' . L-attur nomine jikkontesta din id-
difiza;

[lli I-Qorti hija tal-fehma Ii I-provi mressqa juru b’mod ¢ar u konsistenti li
CSMR kienet taf x’inhi I-gaghda ta’ PCO u I|i nediet I-imsemmija
proc¢eduri bl-gharfien shih ta’ dik il-qaghda. Dan il-konvin¢iment johrog
minn bosta provi u xhieda mressga matul is-smigh tal-kawza. Hija haga
mistennija li CSMR tipprova xxejjen |-imsemmija provi jew taghmel I-
almu taghha biex turi li dak li jissemma fihom hareg fid-dieher biss zmien
wara li hija kienet diga’ Zzbankat il-flus mill-Qorti b’ezekuzzjoni tas-
sentenza. Madankollu, lil hinn minn dan, il-Qorti ssib li CSMR ma
sehhilhiex turi li fiz-zmien rilevanti ma kinitx taf jew messha kienet taf li |-
gaghda finanzjarja ta’ PCO ma kinitx wahda tajba;

% Xhieda ta’ Carmelo Ellul Sullivan 27.1.2005, fpagg. 50 u 52 tal-process

llli I-Qorti tasal ghall-fehma taghha ghal ghadd ta’ ragunijiet. Fl-ewwel
lok, fix-xhur ta’ Marzu u April tal-2001 (jigifieri gabel ma CSMR kienet
talbet il-hrug tal-Mandat ta’ Sekwestru u fethet il-kawza kontra PCO)
kienu bdew jissejhu laqghat ghall-kredituri ta’ PCO minhabba li din
kienet bdiet taga’ lura fil-nlasijiet taghha mal-provdituri tal-merkanzija,
fosthom I-istess CSMR. Fit-tieni lok, Carmelo Ellul Sullivan xehed® i I-
ammont |li dwaru CSMR fethet il-kawza kien ilu pendenti bosta xhur u
PCO kienu wagfu jaghtuha spjegazzjonijiet ghaliex ma kinux geghdin
jibghatu ghaliha biex tmur tigbor il-hlas. Dan hu korroborat ukoll minn
xhud iehor imressaq minn CSMR stess®. Fit-tielet lok, kien sar kuntatt
ma’ CSMR biex jitfissrilha x’kienet il-qaghda ta’ PCO u l-isforzi li kienu
ghaddejjin fost il-kredituri biex jippruvaw jirrimedjaw ghan-nuqqgas ta’
hlas tal-krediti taghhom®*. Il-kontrollur finanzjarju ta’ PCO kien lagga’
lill-kredituri u kellimhom dwar id-diffikultajiet li kienet tinsab fihom il-
kumpannija u li “I-kredituri kienu jgergru pero’ fic-Cirkostanzi ma setghux
jaghmlu hag'ohra hlief li jacéettaw”®. Fir-raba’ lok, CSMR dehrilha li ma
kellhiex tiffirma d-dikjarazzjoni li kienet cirkolata mill-kumitat tal-kredituri li
kienet torbot lill-kredituri li ma jibdew l-ebda pro¢eduri gudizzjarji ghal
rashom kontra PCO: dan kien gabel ma CSMR kienet fethet il-kawza u
gabel ma talbet il-hrug tal-Mandat kawtelatorju. Dan juri wkoll li CSMR
ghamlet ghazla bl-gharfien ta’ dak li kien qed jigri. Fil-hames lok,
ghalkemm ma Kinitx ghadha maghrufa bi precizjoni I-entita’ tal-qaghda
finanzjarja hazina ta’ PCO, kien hemm gharfien §enerali fost kulhadd,
maghduda |-komunita’ kummercjali (I-aktar dawk in-negozji li kienu jfornu
b’merkanzija lill-istess PCO), li |-kumpannija kienet ghaddejja minn
diffikultajiet mhux zghar u kienet sahansitra habbret “ri-strutturar”. Fis-
sitt lok, ftit jiem wara li CSMR zbankat il-flus b’ezekuzzjoni tas-sentenza
miksuba, laqghet in-notifika ta’ protest gudizzjarju li xliha sewwasew
b’ghemil ta’ preferenza bi frodi u, minkejja dan, ma bidlitx |-atteggament
taghha. In-notifika tal-imsemmi att udizzjarju saret fiz-zmien rilevanti ta’
sitt xhur gabel ma PCO tqies li kienet xolta u, minhabba fl-effetti legali ta’
protest gudizzjarju, minn dak il-hin CSMR tgieghdet fmala fidi;

llli ladarba I-Qorti waslet f'din il-fehma, jigi li [-attur nomine sehhlu juri i I-
gbid ta’ flus bi zbank min-naha tal-kumpannija mharrka kien jikkostitwixxi
ghemil ta’ preferenza bi frodi u ghalhekk issib li -ewwel talba tieghu hija
misthoqqa u sejra tintlaga’;

lIli ghal dak li jirrigwarda t-tieni talba attrici jibda biex jinghad li PCO
gieghda titlob li s-somma zbankata minn CSMR titregga’ lura ghand I-

%2 Xhieda tieghu 11.4.2005 fpagg. 95 — 6 tal-process

% Xhieda ta’ Alfred Cachia 21.2.2005, fpag. 59 tal-process

3 Xhieda ta’ Dr Joseph Chetcuti 11.3.2008, fpagg. 122, 127 — 8 u 130 - 1 tal-process

* Xhieda ta’ David Demarco 19.5.2004 (fil-kawza Citazz. Nru. 27/03TM) fpag. 72 tal-process

attur nomine biex terga’ taghmel parti mill-assi tal-istess PCO fil-process
ta’ stralé. CSMR tressaq is-sottomissjoni li fkaz* ta’ sejbien ta’ nullita’
ta’ xi ghemil minhabba li jkun sar bi preferenza bi frodi, ir-rimedju
mhuwiex dak mitlub minn PCO, izda dak li jinghata taht I-artikolu 304 tal-
Kapitolu 386. |zzid tghid li ladarba l-attur nomine ma talabx rimedju
skond dak l-artikolu, mela t-tieni talba ma tistax tintlaga’;

llli I-Qorti ma tagbilx ma’ CSMR fuq din is-sottomissjoni taghha. Dak I-
artikolu jghid, fost I-onhrajn, li fil-kaz li xi haga ssir bi ksur tal-artikolu 303,
il-persuna li tkun kisbet vantagg bl-ghemil “tkun suggetta ghall-istess
responsabbiltajiet u jkollha I-istess jeddijiet dagslikieku tkun danhlet
personalment garanti ghad-dejn sal-limitu tal-piz fuq il-proprjeta’ jew il-
valur ta’ l-interess taghha”’. Minbarra dan, bhala rimedju li jista’
jinghata, “il-qorti tista’ tistabilixxi kull kwistjonijiet (sic) dwar il-hlas i
jingalghu bejn il-persuna li lilha jkun sar il-hlas u Il-garanti u li taghti
helsien dwar dan”®. Minn dawn is-siltiet, imkien ma jidher li r-rimedju i
jista’ jintalab ma jistax ikun ukoll ir-radd lura ta’ hlas i jkun ittiehed taht
preferenza bi frodi. L-effett ta’ nullita’ tal-ghemil (kif mahsub tant |-
artikolu 303) igib mieghu t-thassir ta’ kull benefi¢¢ju u t-tregdigh lura tal-
gaghda quo ante. Ir-radd lura tal-hlas miksub bi ksur tal-artikolu 303
huwa wiehed mill-modi kif il-gaghda titregga’ lura ghal li kienet. L-awturi
li ssemmew aktar gabel ilkoll jitkellmu dwar “whether to allow the creditor
to keep the proceeds”, u jigifieri jekk ghandux jedd izomm li jkun ha jew
jekk imissux iroddu lura. Dan huwa dak li l-attur nomine jitlob fit-tieni
talba tieghu. 1l-Qorti jidhrilha li dik it-talba hija wahda li tista’ ssir f'azzjoni
bhal din;

[lli fost |-e¢cezzjonijiet imgajmin minn CSMR kien hemm wahda li tghid li
I-ghemil ma kienx preferenza bi frodi ghaliex kien hemm hafna kredituri i
thallsu gabel I-istralc. CSMR ma ressqet langas |-icken prova dwar dan
u wisq angas dwar min setghu kienu I-imsemmija kredituri. Minbarra
dan, ma jidhirx li e¢¢ezzjoni bhal din tiswa jekk kemm-il darba jintwera li
I-ghemil li jkun sar mal-kreditur partikolari jkun minnu nnifsu wiehed ta’
preferenza bi frodi;

llli ladarba |-Qorti waslet ghall-fehma li I-ewwel talba kienet misthogga u
fid-dawl tal-konsiderazzjonijiet li ghadhom kemm saru, il-Qorti sejra tilga’
wkoll it-tieni talba;

Ghal dawn ir-ragunijiet, il-Qorti gieghda taqta’ u tiddeciedi I-kawza billi:

% Fpagg. 182 — 3 tal-process
57 Art. 304(1) tal-Kap 386
8 Art. 304(3) tal-Kap 386

Tichad l-e¢¢ezzjonijiet tal-kumpannija mharrka bhala mhux misthoqqa
fil-fatt u langas fid-dritt;

Tilga’ l-ewwel talba attri¢i u ssib li I-hlas bi Zbank maghmul lill-
kumpannija mharrka jikkostitwixxi preferenza bi frodi ghall-finijiet tal-
artikolu 303 tal-Kapitolu 386 tal-Ligijiet ta’ Malta;

Tilqa’ t-tieni talba attrici u tikkundanna lill-kumpannija mharrka thallas
lura lill-attur nomine I-imsemmija somma ta’tmienja u ghoxrin elf disa’
mija u erbgha u tmenin euro u sebgha u tletin ¢entezmi (€ 28,984.37)
flimkien mal-imghaxijiet legali fuq I-imsemmija somma b’sehh mit-13 ta’
Lulju, 2001, sal-jum tal-hlas effettiv; u

Tordna li I-kumpannija mharrka thallas ukoll |-ispejjez tal-kawza.

Moqgrija

Onor. Joseph R. Micallef LL.D.,

Imhallef

